
Forfall:

Sak 36/18
GODKJENNING INNKALLING OG REFERAT 30.05.2018
Møta vil vera på torsdagar, det passer betre for elevrådsrepresentantane.

Som vedlegg ligg Års- og møteplan SU/ SMU Bore skule
Vedtak:
Innkalling og referat godkjent
Sak 37/18
PEDAGOGISK UTVIKLINGSARBEID
Vi har lesing og læringsteknologi som utviklingsområder inneverande skuleår. Vi har fokus på dette i våre PU tider tysdag. Vi organiserer PU tid i trinn, avdeling og/ eller felles. Vi kan og ha felles oppstart med fagleg innleiing, deretter arbeid med bestilling i avdeling og/ eller trinn. Vi nyttar eigne ressursar og kompetanse i arbeidet. Eit døme er lesing og skriving i matematikk. Ein av våre lærarar innleia og trinna arbeida vidare med ei konkret bestilling.
Tysdag 29.01.2019 arrangerte tenesteområdet barn og unge digital workshop for alle lærarane i Klepp. Kvar og ein kunne melde seg på to stasjonar der ein fekk læra og sjølv vera aktiv i bruk av læringsappar. Det var lærarar på skulane i Klepp som hadde stasjonane, Bore skule var og representert med ein stasjon. Tilbakemeldingane på denne dagen er udelt positive.

Torsdag 14.03.2019 arrangerte tenesteområdet samling «Lesetrøkk». Kvar skule og barnehage bidrog med «stand» som viste korleis det blir arbeida med lesing på dei ulike avdelingane. Bore skule viste korleis vi i praksis har arbeida med den kommunale leseplanen i avdelingsmøte. Vi viste bestillinga alle fekk på førehand og gjennomføringa av møtet. Slike kommunale samlingar er nyttige, vi kan alle lære av kvarandre.
Vedtak:
Saka tatt til orientering
Sak 82/18
LÆRNGSUTBYTE, FAGLEG OG SOSIAL UTVIKLING 
I starten av januar, drøfta lærarane læringsmiljø og trivsel på trinnet. Drøftingane var på bakgrunn av elevundersøkinga, trivselundersøkinga og observasjonar på trinna. I fellesmøte informerte trinna om si analyse og tiltak på trinn. I fellesmøte i slutten av mars er dette tema på ny. Då skal trinna dele erfaringar i forhold til tiltak som er blitt satt i verk.
Gjennom vinteren har det blitt gjennomført ulik kartlegging i fag. Dei lågaste trinn skal gjennomføre kartlegging i lesing, rekning, engelsk og digitale ferdigheiter framover dei næraste vekene. Resultata vil bli drøfta på trinn og i fellesmøte informerer vi kvarandre. På denne måten får vi innsikt i det faglege og sosiale på heile skulen.
Utviklingssamtalane skal gjennomførast innan veke 15. Fagleg og sosial utvikling er tema i samtalane. Bore skule nyttar Visma vurdering ift utviklingssamtalane.
Vedtak:

Saka tatt til orientering
Sak 39/18
ØKONOMI
Resultatet for 2018 var positivt for Bore skule. Vi hadde eit mindreforbruk på ca kr 600.000,-. Hovudgrunnen til mindreforbruket er refusjonar i forhold til kompetanse for kvalitet, fosterheimsbarn frå andre kommunar og refusjonar sjukemeldte. I tillegg har vi hatt god kontroll på økonomien.

Deler av mindreforbruket vil vi bruke til studietur med tema kulturbygging og profesjonsutvikling. I tillegg vil vi bruke noko av mindreforbruket til inventar, digital læringsteknologi og anna utstyr.

Når det gjeld budsjettåret 2019 har vi god kontroll, sunn og god økonomi. Vi har kontroll på drift og lønn.
Vedtak:

Saka tatt til orientering.
Sak40/18
PERSONALSITUASJON
Gjennom vinteren har vi hatt periodevis høgt fråvær blant tilsette. Det er eigen sjukdom og sjuke barn som er årsak til fråveret. Fråveret er både sjukemeldingar og eigenmeldt fråvær. 

I SFO har vi fleire sjukemeldingar som går over relativt lang tid. 
I SFO er vi midt i prosess med overtalige. På grunn av økonomi og reduksjon i antal barn, må vi kutte i stillingar med 90 %. Desse prosessane vi har hatt dette skuleåret, har vore ein påkjenning for alle tilsette i SFO.

I forhold til rekruttering komande skuleår, har vi tilsett dei pedagogane vi treng. Vi har tilsett to faste og tre vikarar. Vikariata skyldas permisjonar utan lønn for komande skuleår. Når det gjeld andre tilsette, gjer vi det seinare på våren.

Vedtak:
Saka tatt til orientering

Sak 41/18
SAMANSLÅING BORE OG VASSHUS SKULAR
Vi følgjer oppsett plan for felles PU tid. 
Elevane på Vasshus har fått vita kva klasse dei skal gå i på Bore. Dei har fått klasselister med namn på klassekameratane. Elevane på Vasshus har kunna velgja å endre målform til bokmål. Det er berre 4 elevar som vil endre til bokmål. Desse elevane har hatt bokmål før dei vart elevar på Vasshus.
Vi har planlagt tre besøk der elevane får bli kjent med kvarandre. Elevane frå Vasshus kjem til Bore ein gong før påske, ein gong rett etter påske og ein gong i løpet av mai. Vi legg inn fleire besøk om det er elevar som treng det. Det er eige opplegg for elevar som treng ekstra tryggleik.
Vedtak:
Saka tatt til orientering

Sak 42/18
SKULERUTA 2019/2020

Det er felles skulerute for Jærskulen. Vi kan endre på ein dag om skulen har behov for det.
Bore skule planlegg å reise på studietur 14.-15.11.2019. Vi ønsker å gjere følgande endring i skuleruta:

Torsdag 14.11.2019 planleggingsdag, elevane fri

Tysdag 14.04.2020 vanleg skuledag, elevdag

Vedtak:
Saka einstemmig vedtatt
Mette Johnsen Monge

referent 

